
Athugasemd: 

Verðtryggð spariskírteini ríkissjóðs eru færð á nafnverði. Skv. upplýsingum frá 

Seðlabanka er verðgildi bréfanna 31. des. 1982 pr. 100 krónur sem hér segir: 

1. fl. 74 kr. 3 000,82 
1. fl. 75 kr. 2 472,62 
1. fl. 76 kr. 1 779,81 

Verðtrygging verður tekjufærð við innlausn bréfanna vegna skiptingar milli höfuðstóls 
og fjár til ráðstöfunar skv. 5. gr. skipulagsskrár. 

Reykjavík, 24. janúar 1983. 

María Sigurðardóttir. 

Við undirritaðar höfum farið yfir reikninga þessa, borið þá saman við tilheyrandi 
bankareikninga og fylgiskjöl og ekkert fundið athugavert. 

Reykjavík, 2. febrúar 1983. 

Ólöf Pétursdóttir. Vilborg Gunnlaugsdóttir. 

Nr. 257 11. mars 1983 
SAMÞYKKT , 

um hundahald í Garðabæ. 

1. gr. 

Hundahald er bannað í Garðabæ. 

2. gr. 
Ólöglega og eftirlitslausa hunda skal taka, hvar sem til þeirra næst, og færa í sérstaka 

hundageymslu á kostnað eigenda. Hirði eigendur hunda, sem þannig hafa verið teknir, ekki 

um þá innan 10 daga, né greiði af þeim áfallinn kostnað, skal aflífa hundana. 

3. gr. 

Bæjarstjórn Garðabæjar er heimilt að veita lögráða einstaklingum búsettum í Garðabæ 

undanþágu til hundahalds með eftirfarandi skilyrðum: 

a) Umsókn um undanþágu til hundahalds skal berast hundaeftirlitsmanni Garðabæjar. 

Bæjarráð getur veitt umbeðið leyfi. 
b) Hundinn og eiganda hans skal skrá í hundabók á skrifstofu bæjarins. Þar fær eigandi 

hundsins afhenta merkta plötu, sem ávallt skal vera í ól um háls hundsins. 
c) Árlega skal bæjarsjóði greitt leyfisgjald fyrir þá hunda, sem undanþága er veitt fyrir. 

Bæjarráð ákveður árlega upphæð gjaldsins í sérstakri gjaldskrá sem heilbrigðismálaráð- 
herra staðfestir. Gjaldið skal renna til þess að standa straum af kostnaði við hundahald 
og eftirlit með því og skal upphæð þess miðuð við að bæjarsjóður beri ekki kostnað af 
hundahaldi bæjarbúa. Gjalddagi þess skal vera 15. nóvember og eindagi 15. desember. 

d) Hundaeigendum er skylt að mæta með hunda sína til árlegrar hreinsunar og að greiða 
hreinsunargjald. Heimilt er þeim þó með samþykki hundaeftirlitsmanns, að láta hreinsa 

hunda sína sjálfir enda fari slík hreinsun fram á sama tíma og auglýst hundahreinsun í 
Garðabæ. Vottorði frá dýralækni um slíka hreinsun skal framvísað við hundaettirlits- 
mann. 

e) Hundaeigendum er skylt að hafa hunda sína ábyrgðartryggða hjá viðurkenndu 

tryggingarfélagi. Vottorði um slíka tryggingu skal framvísað við hundaeftirlitsmann.

f) Leyfi fyrir einstökum hundum skulu jafnan háð því, að þeir raski ekki ró íbúa bæjarins 
og séu hvorki þeim né öðrum, sem um bæinn fara, til óþæginda, með tilliti til hávaða, 

óþrifnaðar, eyðileggingar verðmæta eða slysahættu. 
g) Hundar skulu aldrei ganga lausir á almannafæri heldur vera í taumi í fylgd með aðila, 

sem hefur fullt vald yfir þeim. Eigi er leyfilegt að fara með hunda inn í skóla, 

samkomuhús, íþróttahús, sundstaði, barnaleikvelli, matvöruverslanir eða aðrar opin- 

bera staði þar sem matvæli eru um hönd höfð. 

h) Hundaeigendum ber að hlíta að öðru leyti lögum og reglum, er hundahald varða, svo og 
fyrirmælum er heilbrigðisnefnd Garðabæjar setur. 

í) Verði breyting á eignarhaldi hunds fellur undanþága úr gildi. Ber þá að tilkynna 

hundaeftirlitsmanni um eigendaskiptin og sækja að nýju um undanþágu, sé hundurinn 
áfram staðsettur í Garðabæ. 

1) Eigendum hunda, sem eru smitberar eða grunaðir um að vera smitberar, er skylt að 
hlíta því að hundar þeirra séu rannsakaðir verði þess óskað af lækni eða dýralækni. 

4. gr. 

Skráðir eigendur hunda eru ábyrgir fyrir greiðslu leyfisgjalds, hundaskatts, hreinsunar- 

gjalds, ábyrgðartryggingargjalds, sekta og kostnaðar sem kann að leiða af meðferð eða 

geymslu hunda þeirra. Verði vanskil á greiðslum þessum skal heimilt að afturkalla 

undanþágur og innheimta gjöldin samkvæmt lögum. * 

S. gr. 

Sé skilyrðum fyrir undanþágu skv. 3. gr. ekki framfylgt skal viðkomandi hundeigandi 
sviptur leyfi til hundahalds. Honum skal þá skylt að losa sig við hundinn, eða hlíta því, að 
öðrum kosti, að hundurinn verði fjarlægður og aflífaður á hans kostnað. 

6. gr. 

Bæjarráði er heimilt, hvenær sem er, að afturkalla leyfi fyrir einstökum hundum eða öll 

veitt leyfi, telji hún þess þörf. 

1. gr. 

Hundaeftirlitsmaður skal vera starfandi í Garðabæ. Hlutverk hans skal skilgreint í 

erindisbréfi, sem bæjarráð gefur út. 
Hundaeftirlitsmaður skal gefa bæjarstjórn og heilbrigðisnefnd árlega skýrslu um 

hundahald í Garðbæ og starf sitt vegna þess. 

8. gr. 

Með brot á samþykkt þessari skal farið samkvæmt lögum nr. 50/1981, um hollustuhætti 
og heilbrigðiseftirlit. 

9. gr. 

Ofangreind samþykkt bæjarstjórnar Garðabæjar staðfestist hér með skv. 22. gr. laga 

nr. 50/1981, um hollustuhætti og heilbrigðiseftirlit sbr. lög nr. 7/1953 um hundahald og 
varnir gegn sullaveiki til þess að öðlast gildi þegar við birtingu. Jafnframt fellur úr gildi 

samþykkt um hundahald í Garðabæ nr. 258/1973. 

Heilbrigðis- og tryggingamálaráðuneytið, 11. mars 1983. 

F.h.r. 

Jón Ingimarsson. 

Ingimar Sigurðsson.


